
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՄԱՐՏԻ 6-Ի N 275-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	1. ՀՀ արտաքին գործերի նախարարություն
	10.01.2024  N 111/937-2024

	Ի պատասխան Ձեր՝  2023 թվականի դեկտեմբերի 27-ի թիվ ՆՄ/ԱԳ-2-3/34410-2023 գրության՝ ՀՀ ԱԳ նախարարությունն առաջարկում է  «Հայաստանի Հանրապետության կառավարության 2014 թվականի մարտի 6-ի N 275-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծում լրացվող 4.3. կետում «էլեկտրոնային ստորագրությամբ և դիվանագիտական ծառայության մարմնի էլեկտրոնային կնիքով հաստատված ուղեկցող գրությամբ բառերը փոխարինել «ստորագրությամբ և կնիքով հաստատված գրությամբ կամ Հայաստանի Հանրապետության արտաքին գործերի նախարարության գրությամբ ելքագրված  վերընթերցված /սկանավորած/ տարբերակը։» 


	Ընդունվել է:
[bookmark: _GoBack]Նախագծի 1-ին կետի 3-րդ (լրամշակված նախագծի 1-ին) ենթակետով լրացվող՝ որոշման N 1 հավելվածի 4.3-րդ կետում «էլեկտրոնային ստորագրությամբ և դիվանագիտական ծառայության մարմնի էլեկտրոնային կնիքով հաստատված ուղեկցող գրությամբ բառերը փոխարինվել են «ստորագրությամբ և կնիքով հաստատված գրությամբ կամ դրա՝ Հայաստանի Հանրապետության արտաքին գործերի նախարարության գրությամբ ելքագրված  վերընթերցված /սկանավորած/ տարբերակը։» բառով:


	    2. ՀՀ ֆինանսների նախարարություն
	15.01.2024  N 01/34-2/480-2024

	Ձեր 27.12.2023թ. N ՆՄ/ԱԳ-2-3/34410-2023 գրությամբ ներկայացված «Հայաստանի Հանրապետության կառավարության 2014 թվականի մարտի 6-ի N 275-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի վերաբերյալ հայտնում ենք, որ մեր իրավասությունների շրջանակներում առարկություններ չունենք։
	Ընդունվել է:

	   3. ՀՀ արդարադատության նախարարություն
	31.01.2024 N 01/27.1/3587-2024

	1.Նախագծի նախաբանում որպես լիազորող նորմ սահմանված է ««Պետական նպաստների մասին» օրենքի 24-րդ հոդվածի 1.3-րդ մասը: Նախագծի հիմնավորման համաձայն՝ ներկայացվող նախագծի ընդունումը պայմանավորված է ««Պետական նպաստների մասին» օրենքում փոփոխություններ և լրացումներ կատարելու մասին» 2023 թվականի հոկտեմբերի 25-ի ՀՕ-327-Ն օրենքի՝ երեխայի ծննդյան միանվագ նպաստին վերաբերող դրույթների կիրարկումն ապահովելու անհրաժեշտությամբ:
Այդ առումով կարծում ենք, որ վերոհիշյալ լիազորող նորմն անհրաժեշտ է լրացնել նաև հիմնական ակտի՝ ՀՀ կառավարության 2014 թվականի մարտի 6-ի թիվ 275-Ն որոշման նախաբանում:
	Ընդունվել է։
Ներառվել է։

	2.Նախագծի 1-ին կետի 3-րդ ենթակետից անհրաժեշտ է հանել «4-րդ կետից հետո» բառերը, իսկ լրացվող 4.3-րդ կետի «եթե» բառը նշել մեծատառով:

	Ընդունվել է:
Փոփոխությունը կատարվել է:

	3.Նախագծի 1-ին կետի 4-րդ և 5-րդ ենթակետերում «կետը» բառն անհրաժեշտ է փոխարինել «կետի» բառով:

	Ընդունվել է:
Փոփոխությունը կատարվել է:


	4.Նախագծի 1-ին կետի 5-րդ ենթակետում «կետով» բառն անհրաժեշտ է փոխարինել «ենթակետով» բառով: Հիշյալ դիտողությունը բխում է «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջներից:
	Ընդունվել է:
Փոփոխությունը կատարվել է:

	  4. ՀՀ վարչապետի աշխատակազմ
	15.02.2024  N 02/11.4/5823-2024

	1. Նախագծի 1-ին կետի 2-րդ ենթակետով սահմանվում է, որ օրենքով սահմանված դեպքում դիվանագիտական ծառայության մարմինը երեխայի ծննդյան միանվագ նպաստ նշանակելու համար կարող է դիմել, եթե վերջինիս հասանելի է էլեկտրոնային հյուպատոսական համակարգը: Նախագծի 1-ին կետի 3-րդ ենթակետով սահմանվում է, որ դիմումը և անհրաժեշտ փաստաթղթերը ծառայություն է ուղարկվում դիվանագիտական ծառայության մարմնի պաշտոնական փոստից.............: 
Քանի որ երկու դեպքերում էլ խոսքը միևնույն դիմումի և միևնույն մարմնի կողմից ուղարկելուն է վերաբերում, ուստի անհրաժեշտ է հստակեցնել, թե ինչով է պայմանավորված տարանջատումը և որ դեպքում որ եղանակով է ուղարկվելու:

	Ընդունվել է ի գիտություն։
Սույն առաջարկությունների 2-րդ կետի հաշվառմամբ Նախագծի 1-ին կետի 2-րդ ենթակետը հանվել է։


	2. Նախագծի 1-ին կետի 3-րդ ենթակետն ամբողջացնում է 1-ին և 2-րդ ենթակետերով նախատեսվող փոփոխությունները, քանի որ 3 դեպքերում էլ խոսքը երեխայի ծննդի պետական գրանցումը դիվանագիտական ծառայության մարմնի կողմից իրականացնելու պարագայում երեխայի խննդյան միանվագ նպաստի նշանակմանն է վերաբերում: Ուստի առաջարկում ենք բացառել կրկնությունները:
	Ընդունվել է։
Նախագծի 1-ին կետի 1-ին և 2-րդ ենթակետերը հանվել են։

	3. Նախագծի 1-ին կետի նախաբանն անհրաժեշտ է համապատասխանեցնել «Նորմատիվ իրավական ակտերի մասին» օրենքով սահմանված իրավական տեխնիկայի կանոններին:

	Ընդունվել է:
Փոփոխությունը կատարվել է:




